
ТАҚРИЗИ
муқарризи расмӣ ба диссертатсияи доктории Исмонов 
Кароматулло Бадриддинович дар мавзуи «Саҳми донишмандони 
форсу тоҷик дар таҳаввул ва ташаккули забоншиносии араб» 
барои дарёфти дараҷаи илмии доктори илми филология аз рӯйи 
ихтисоси 10.02.01. - Забони тоҷикй ва 10.02.22 - Забонҳои 
мамолики хориҷии Аврупо, Осиё, Африқо, бумиёни Амрико ва 
Австралия (забони арабй)

Ин матлаб, ки дар ташаккул ва такомули шохаҳои ҷудогонаи илм 
ба забони арабӣ пешиниёни мо нақши ба истилоҳ меҳварӣ доранд, 
ҷойи шакку тардид надорад. Донишмандони бузурги миллии мо - 
Муҳаммади Хоразмӣ, Аҳмади Фарғонӣ, Абулмаъшари Балхӣ, 
Муҳаммад Закариёи Розӣ, Абунасри Форобӣ, Абулвафои Бузҷонӣ, 
Абумаҳмуди Хуҷандӣ, Абуалии Сино, Абурайҳони Берунӣ, Абусаиди 
Сиҷзӣ, Абулфазли Ҳиравӣ ва дигарон дар падид овардани шохаҳои 
мухталифи илм ба забони арабӣ, ба хусус илмҳои шумору ҳандаса, 
ҷуғрофияву нуҷум ва фалсафаву тиб нақши мондагор доранд. Саҳми 
пешиниёни мо дар ташаккулу такомули забоншиносии араб низ 
муҳим ва қобили мулоҳиза ба мушоҳида мерасад.

Бинобар ин, аз тарафи муҳаққиқи пухтакор Исмонов 
Кароматулло Бадриддинович бо раҳнамоии устоди муҳаққақ, 
профессор Саидраҳмон Сулаймонов мавриди таҳқиқу баррасӣ қарор 
гирифтани масъалаи саҳми донишмандони форсу тоҷик дар ташаккул 
ва таҳаввули забоншиносии араб иқдоми муҳим ва шоистаи таҳсин 
арзёбй мешавад.

Мавзуь ва мазмуну муҳтавои диссертатсияи Исмонов 
Кароматулло Бадриддинович ба доираи мавзуь ва масъалаҳои 
таҳқиқӣ, ки дар шиносномаи ду ихтисоси илмй: ихтисоси илмии 
10.02.01. - Забони тоҷикӣ ва ихтисоси илмии 10.02.22 - Забонҳои 
мамолики хориҷии Аврупо, Осиё, Африқо, бумиёни Амрико ва 
Австралия (забони арабй) муқаррар шудаанд, ба таври комил 
мувофиқат мекунад.

Навгонии илмии таҳқиқи мавриди назар, пеш аз ҳама, дар он 
ба мушоҳида мерасад, ки бори нахуст дар забоншиносй ва 
арабшиносии тоҷик ангезаҳои пайдоиши забоншиносии араб, ҳамчунин

1



асолату таъсирпазирии онҳо мавриди тахдилу баррасӣ қарор шрифта, дар 
заминай таҳқику тахдили ҷиддии илмй саҳми донишмандони эронинажод 
дар шаклгирии илмии забоншиносии араб нишон дода шудааст. Ҳамчунин 
дар диссертатсия бори нахуст дар робита ба се мактаби маъруфи 
забоншиносии араб, яъне мактабҳои Басра, Куфа ва Бағдод, инчунин 
мактабҳои забоншиносии арабӣ дар сарзамини Аҷам, ё марзу буми 
аҷдодии мо таҳқиқ сурат гирифтаасг. Илова бар ин, бори нахуст саҳми 
фарҳангнигорони арабизабони форсу тоҷик дар рушди фарҳангнигории 
араб давра ба давра ба риштаи тасвир даромада, оид ба нақши муҳимми 
забоншиносони арабизабони форсу тоҷик дар таълифи манзумаҳои 
забоншиносии араб, инчунин дар хусуси мушаххасоти наҳви илмй ва наҳви 
таълимии забони арабӣ таҳқиқ сурат гирифтааст.

Бояд таъкид кард, ки нуҳ нуктаи асосии илмии барои ҳимоя 
пешниҳодшуда, ки дар тавсифи умумии таҳқиқ номбар шудаанд, дар 
диссертатсия муваффақона ҳаллу фасл гардидаанд.

Дарацаи асоснокӣ ва эътимоднокии таҳқиқи мавриди тақриз 
ба фаровонии ҳаҷми маводи таҳқиқ, муътамадии сарчашмаҳои илмй, 
дақиқии маълумот, тахдили маводи гирдомада ва ҳаҷми интишорот 
алоқаманд аст.

Хулоса ва тавсияҳое, ки дар асоси тахдили илмии натиҷаҳои 
таҳқиқи назарй ва амалӣ пешниҳод шудаанд, муьтамад ба назар 
мерасанд ва қобили пазиришу баҳрабардорӣ дониста мешаванд.

Аҳаммияти назарии таҳқиқ ба таври куллӣ дар тарҳи масъалаи сахм 
ва ҷойгоҳи донишмандони эронинажод дар пояіузории забоншиносии 
араб ба мушоҳида мерасад.

Аҳаммияти амалии таҳқиқ дар он ба назар мерасад, ки 
хулосаву натиҷагириҳои дар он ироашуда имкон дорад дар таълиму 
тадриси курсҳои тахассусй оид ба таърихи забоншиносии араб, таъсири 
забоншиносии араб дар ташаккули истилоҳот ва истилоҳнигории 
забоншиносии тоҷик мавриди истифода қарор дода шавад. Дар баробари 
ин, натиҷаву хулосаҳои таҳқиқро метавон ҳангоми навиштани корҳои илмй 
дар робита ба забону забоншиносии араб, забоншиносии қиёсӣ ва робитаи 
забонҳои арабй ва форсӣ-тоҷикӣ истифода намуд.

Як фазилати муҳимми диссертатсия ин аст, ки дар он асарҳои 
муьтамади таърихию тазкиравй, аз қабили //Табақот-уш-шуаро"-и 
Муҳаммад ибни Салломи Чумаҳӣ, "Маротиб-ун-нахрийин"-и Абугайиби 
Лутавй, «Ахбор-ун-наҳвийин-ил-басрийин»-и Абусаъиди Сирофй, 
«Табақот-ун-наҳвийин ва-л-луғавийин»-и Абубакри Зубайдй, «Таърих-ул- 

2



уламо-ин-наҳвийин мин-ал-басирийин ва-л-куфийин ва ғайриҳим»-и Қозӣ 
Абулмуҳосини Танухӣ, «Нузҳат-ул-алиббо фӣ табақот-ил-удабо»-и 
Абулбаракот ибни Анборӣ, «Инбоҳ-ур-рувот ало анбоҳ-ин-нуҳот»-и 
Ҷамолиддини Қифтӣ, «Ишорат-ут-таъйин фӣ тароҷим-ин-нуҳот ва-л- 
луғавийин» -и Абдулбоқии Ямонӣ, «Ал-Булға фӣ тароҷим аимат-ин-наҳв 
ва-л-луғат»-и Муҳаммад ибни Яъкуби Фирӯзободӣ, «Табақот-ун-нуҳот ва-л- 
луғавийин»-и Қозӣ Шаҳба, «Буғят-ул-вуот фӣ табақот-ил-луғавийин ва-н- 
нуҳот»-и Ҷалолиддини Суютӣ, "Ал-Феҳрист"-и Ибни Надим, "Муъҷам-ул- 
удабо" ё "Иршод-ул-ариб ило маърифат-ил-адиб"-и Екути Ҳамавӣ, 
"Муқаддима"-и Ибни Халдун ва "Вафиёт-ул-аъён ва анбои абно-из-замон"- 
и Ибни Халликон ба сифати сарчашмаи асосии таҳқиқ қарор гирифтаанд.

Сохтори диссертатсия вобаста ба мақсаду моҳияти мавзуи 
мавриди таҳқиқ тарҳрезӣ шуда, аз муқаддима, панҷ боб, хулоса, 
тавсияҳо оид ба истифодаи амалии натиҷаҳои таҳқиқ, рӯйхати 
адабиёт ва нашри таълифоти илмӣ дар мавзуи диссертатсия иборат 
аст.

Дар муқаддимаи диссертатсия (с. 4-16) муҳиммияти мавзуи 
таҳқиқ таъйид гардида, дар бобати дараҷаи омӯзиши мавзуи илмӣ, 
робитаи таҳқиқ ба барномаҳо ва мавзуъҳои илмӣ, ҳадаф ва вазифаҳои 
илмии таҳқиқ, обйект ва мавзуи таҳқиқ, асосҳои назарию 
равишбмӯзии таҳқиқ, навгониҳои илмӣ, нуктаҳои асосии ба ҳимоя 
пешниҳодшаванда, аҳаммияти назарию амалӣ, мутобиқати мавзуи 
диссертатсия ба шиносномаи ихтисоси илмӣ ва қисматҳои дигари 
анъанавӣ ба таври мухтасар сухан меравад.

Боби аввали диссертатсия «Заминаҳои таърихии пайдоиши 
забоншиносии араб» (с. 17-81) ном дошта, аз шаш фасл иборат аст.

Фасли аввали боби якум "Сайри мухтасаре дар таърихи 
забоншиносӣ (то забоншиносии араб)" унвон дорад ва дар ин фасл ба 
таври фишурда таърихи зухури забоншиносй мавриди баррасй қарор 
гирифтааст.

Фасли дуюми боби аввали диссертатсия «Заминаҳо ва ангезаҳои 
пайдоиши забоншиносии араб» ном дорад. Унвончӯ дар ин фасл бо 
таваҷҷуҳ ба тахҳиқоти донишмандони муосири араб заминаҳои пайдоиши 
наҳви арабиро ба чор ангезаи асосй: динй, миллй, сиёсй ва забонй марбут 
медонад.

Фасли севуми боби аввал «Забоншиносии араб: байни асолат ва 
таъсирпазирй», унвон дорад ва дар ин фасл дидгоҳҳои донишмандони 

іузаштаву муосир дар робита ба чиіунагии падид омадани забоншиносии 
араб мавриди баррасӣ қарор гирифтааст.

Фасли чорум «Пояіузорони забоншиносии араб» ном дошта, дар ин 
фасл оид ба нахусгин донишмандоне, ки дар пояіузории забоншиносии 
араб саҳмгузоранд, сухан меравад. Унвончӯ дар ин замина саҳми шаш тан, 
яъне Умар ибни Хаттоб, Алй ибни Абутолиб, Зиёд ибни Абиҳ, Абуласвади 
Дуалӣ, ҳамчунин Наср ибни Осим ва Абдураҳмон ибни Хурмузро муҳим 
арзёбй мекунад, вале нақши Абуласвади Дуалиро ба сифати пояіузори 
воқеии забоншиносии араб бар дигарон тарҷеҳ медиҳад.

Фасли панчуми ин боб "Сайре дар маонии луғавӣ ва исгилоҳии наҳв" 
ном дорад ва дар ин фасл исгилоҳи "наҳв" мавриди шарҳу тавзеҳи луғавию 
истилоҳӣ қарор гирифтааст.

Фасли шашуми боби аввал «Маволӣ ва зарурати тадвину таълифи 
масоили забоншиносии араб» унвон дорад ва дар он дар робита ба нақши 
маволӣ, яъне мардуми ғайриараб, хусусан мардумони форсу тоҷик дар 
ташаккулу такомули забоншиносии араб ба таври мухтасар сухан меравад.

Боби дувуми диссертатсия «Фарҳангнигории араб ва нақши 
донишмандони форсу тоҷик дар ташаккули он» (с. 82-128) ном дорад ва аз 
панд фасл иборат асг.

Фасли аввали ин боб "Марҳилаҳои таърихии фарҳангнигории араб» 
ном дорад' ва дар он се марҳилаи таърихии фарҳангнигории араб таҳқиқ 
шудааст. Ба андешаи унвончӯ дар марҳилаи аввал донишмандон ба 
гирдоварии калимаҳои ноошнои Куръони кариму аҳодиси набавй 
пардохтаанд, дар марҳилаи дувум вожагони арабй вобаста ба ҳар як мавзуи 
мушаххас гирдоварй шудааст. Марҳилаи севум бо таълифу таснифи 
«Китоб-ул-айн»-и Халил ибни Аҳмади Фароҳидӣ оғоз мегардад, ки китоби 
мазкур дар фарҳангнигории араб ба эътирофи умум таҳаввули куллй ба 
бор овардааст.

Дар фасли дувум бо номи «Ибтикороти донишмандони форсу тоҷик 
дар фарҳангнигории араб» саҳми назарраси таърихии донишмандони 
эронинажод дар таълифи фарҳангномаҳои арабй ва ибтикороту 
навовариҳои онон дар тартиби ин фарҳангномаҳо мавриди таҳқиқ қарор 
гирифтааст.

Фасли севуми боб «Фарҳангнигории араб дар сарзаминҳои форсу 
тоҷикнишин» ном дорад ва дар ин фасл сухан дар дар бораи фарҳангҳое 
меравад, ки дар сарзамини Аҷам таълифу тадвин шудаанд.

Дар фасли чорум зери унвони «Саҳми донишмандони форсу тоҷик 
дар шинохт ва таснифи воҳидҳои фразеологии арабй» саҳми 

донишмандони арабизабони форсу тоҷик дар омӯзиши воҳидҳои 
фразеологии забони арабй таҳқиқ гардидааст. Муаллиф дар ин фасл дар 
байни фарҳангҳои арабй «Асос-ул-балоға»-и Замахшариро ҳамчун асари 
фарогири воҳидҳои фразеологии арабй унвон кардааст.

Дар фасли панҷум зери унвони "Омӯзаҳои забоншиносй дар 
фарҳангномаҳои арабй", робитаи фарҳангнигорӣ бо дасгури забон 
мавриди баррасй қарор гирифтаасг ва унвонҷӯ зимни таҳқиқ ба ҳамин 
натиҷа расидааст, ки дар забоншиносии араб ҳама наҳвиён луғавӣ ва ҳама 
луғавиён наҳвӣ будаанд.

Боби севуми диссертатсия «Мактабҳои забоншиносии араб ва 
машхуртарин намояндагони форсу тоҷики он» (с. 129-185) ном дорад ва аз 
шаш фасл иборат асг.

Дар фасли аввали ин боб «Мактаби забоншиносии Басра» ба сифати 
нахустин мактаби забоншиносии араб, ки қоидаҳои аввалия ва усулии ин 
илмро пояіузорй намуд, муаррифй шудааст.

Дар фасли дувум зери унвони «Сибавайҳ дар саргаҳи забоншиносии 
Арабу Аҷам» ба таври мухтасар дар бораи Сибавайҳ ва «Китоб»-и ӯ 
маълумот манзур шудааст.

Дар фасли севуми ин боб мактаби забоншиносии Куфа ва 
намояндагони маъруфи он муаррифй шудаанд. Унвонҷӯ аз 25 намояндаи 
ин мактаб, 7 танро ба мардумони форсу тоҷик нисбат медиҳад.

Дар фасли чорум зери унвони «Фарро - муассиси воқеии мактаби 
забоншиносии Куфа» дар робита ба рӯзгори ин донишманд ва андешаҳои 
забоншиносии ӯ, ки дар китобаш «Маони-ул-Куръон» баён шудааст, таҳқиқ 
сурат гирифтаасг.

Дар фасли панчуми боби мазкур зери унвони «Мактаби 
забоншиносии Багдод» дар робита ба мактаби севуми забоншиносии араб, 
ки дар таъсису такмили он саҳми донишмандони эронинажод назаррас асг, 
таҳқиқ анҷом ёфтаасг.

Дар фасли шашуми ин боб бо номи «Бунёдгузорони мактаби 
забоншиносии Багдод» оид ба бунёдгузорони ин мактаб ва ихтилофи назар 
дар ин замина таҳқиқи арзишманд сурат гирифтаасг.

Боби чоруми диссертатсия «Ибтикори донишмандони форсу 
тоҷик дар ташаккули забоншиносии араб» (с. 186-248) ном дошта, аз шаш 
фасл иборат мебошад.

Дар фасли аввали ин боб зери унвони «Қиёс дар забоншиносии араб 
ва саҳми забоншиносони форсу тоҷик дар ташаккули он» унвончӯ дар 
робита ба мафхуми "қиёс" изҳори назар кардааст.

Дар фасли дувуми ин боб оид ба саҳми донишмандони эронинажод 
дар ташаккули ними сарфи арабй сухан меравад.

Дар фасли севуми боби чорум нақши донишмандони эронинажод 
дар илми савтиёт ё овошиносии араб таҳқиқ шудаасг.

Дар фасли чоруми ин боб андешаҳои забоншиносони арабинигори 
форсу тоҷик дар тафсирҳои куръонӣ мавриди таҳқиқ қарор гирифтааст.

Дар фасли панчуми боби чорум, ки "Манзумаҳои наҳвӣ дар 
забоншиносии араб - зодаи зеҳни донишмандони форсу тоҷик" ном дорад, 
ба исбот расидаасг, ки аксари манзумаҳои наҳвии забоншиносии араб ба 
қалами пешиниёни мо тааллук, мегиранд.

Фасли шашуми ин боб "Наҳви арабй: байни илм ва таълим" унвон 
дорад ва дар ин фасл унвончӯ дар байни асарҳои наҳвии илмй ва таълимӣ 
тафовут қоил шудаасг.

Боби панҷум "Забои ва забоншиносии араб дар сарзаминҳои форсу 
тоҷикнишин" (с. 249-293) ном дорад ва аз панҷ фасл иборат мебошад.

Дар фасли аввали ин боб, ки "Интишор ва таҳаввули забони арабй 
дар Хуросону Мовароуннаҳр" унвон дорад, масъалаи интишори забони 
арабй дар Хуросону Мовароуннаҳр мавриди пажуҳиш қарор гирифтааст.

Фасли дувум «Мактабҳои забоншиносии араб дар сарзаминҳои форсу 
тоҷикнишин» ном дорад ва дар ин фасл дар робита ба зухури мактабҳои 
забоншиносии араб дар сарзаминҳои ачдодии мо изҳори назар шудаасг.

Дар фасли севум зери унвони «Замахшарӣ ва марҳилаи нав дар 
таърихи забоншиносии араб» оид ба осори наҳвии Замахшарӣ пажуҳиши 
судманд сурат гирифтааст.

Дар фасли чоруми ин боб ба ваҷҳи мухтасар шахсияти илмии 
Абдураҳмони Ҷомӣ ва аҳаммияти "Фавоид-уз-зиёия"-и ӯ, ки дар байни 
мардуми мо бо номи "Шарҳи Мулло" маъруф аст, мавриди пажуҳиш 
қарор ёфтаасг.

Дар фасли панҷуми боби панҷум оид ба микдори забоншиносони 
форсу тоҷик, ки дар таърихи забоншиносии араб нақши муассир доранд, 
таҳқиқи оморй сурат гирифтааст.

Дар қисмати хулоса (с.294-302) дар 28 банд натиҷагириҳои 
муаллифи диссертатсия аз таҳқиқи дар ин замина анҷомдодаи ӯ баён 
гардида, оид ба истифодаи амалии онҳо дар 9 банд тавсияҳои муфид 
пешниҳод шудааст.

Аз рӯйи мавзуи диссертатсия муаллиф 1 монография, 28 мақолаи 
илмй, аз ҷумла 20 мақола дар маҷаллаҳои тақризшавандаи КОА-и 
назди Президенти ҶТ ба табъ расонидааст. Ҳамзамон, унвонҷӯ 

нуктаҳои асосии мавзуи таҳқиқро дар конференсия ва семинарҳои 
іуногуни илмию амалии дохилию байналмилалӣ дар шакли маъруза 
пешниҳод кардааст. Дар интишорот натиҷаҳои асосй, хулосаи 
таҳқиқот ва пешниҳодҳои муаллиф инъикос ёфтаанд.

Авторефераты диссертатсия, суханрониҳои илмӣ, монография ва 
мақолаҳои ба чоп расонидаи Исмонов Кароматулло Бадриддинович 
муҳтавои асосии диссертатсияро инъикос намуда, аз салоҳият ва 
лаёқати баланди илмии довталаби дараҷаи илмӣ гувоҳӣ медиҳанд.

Дар баробари дастовардҳои назаррас диссертатсия аз нуқсону 
норасоиҳо низ орӣ нест, ки ба пиндори мо рафъи баъзе аз онҳо дар 
фаъолияти минбаъдаи илмии муаллиф аз манфиат холӣ нахоҳад буд.

1. Диссертатсия бо сабки фасеҳи илмӣ таълиф шудааст, вале дар 
номи баъзе аз фаслҳои диссертатсия, аз ҷумла фасли панҷуми боби 
панҷ, яъне "Шумораи забоншиносони форсу тоҷик дар таърихи 
забоншиносии араб" камбуди услубй ба мушоҳида мегардад. 
Масалан, ба назари мо табдили номи фасл ба "Таҳқиқи омории 
забоншиносони эронинажод дар забоншиносии араб" ба мақсад 
мувофиқтар аст.

2. Ибораи "забоншиносони форсу тоҷик", ки дар диссертатсия 
корбурди зиёд дорад, тавзеҳталаб мебошад. Зеро, мақсади унвонҷӯ аз 
корбасти ин ибора забоншиносони эронинажод ё эрониасли араб 
аст. Зеро, ин забоншиносон ҳарчанд эрониасланд, ғолибан асарҳои 
забоншиносии худро ба забони арабй таълиф кардаанд. Бинобар ин, 
мувофиқи мақсад дониста мешавад, ки онҳо "забоншиносони 
эрониасли араб" ё "забоншиносони тоҷиктабор" ё "забоншиносони 
арабизабони форсу тоҷик" ном бурда шаванд.

3. Ному насаби баъзе донишмандон ба ду шакл, масалан, Ҷирҷи 
(с.7), Ҷурҷй (с.11), омадааст, ки ба ҳамтунӣ ниёз дорад. Номи забони 
"санскрит" ҳам ба ду шакл: "санскрит" ва "санскритй" (с.18-19) 
омадааст, ки гунаи дурусти он "забони санскрит" аст. Дар ифодаи 
ному насаби баъзе забоншиносони Юнони ахди қадим, аз ҷумла 
Александр Этолус шакли русии он Александр Этолейский (с.21) 
истифода шудааст.

4. Дар диссертатсия ҷо-ҷо хатоҳои имлоию иншой ва услубй ба 
мушоҳида мерасанд (с. 14,17,19...).

Норасоиҳои номбаршуда ҷузъӣ буда, ба ҳеҷ ваҷҳ аҳаммияти 
таҳқиқи анҷомдодаро халалдор намесозанд, зеро аксари онҳо 
хусусияти иншоию имлоӣ дошта, ба мазмуну муҳтавои диссертатсия 

таъсир намерасонанд. Диссертатсия таҳқиқи мукаммали 
баанҷомрасида буда, дар рушди забоншиносӣ ва арабшиносии тоҷик 
саҳми арзанда меіузорад.

Диссертатсияи мавриди назар ба талаботи бандҳои 32-35-и 
Тартиби додани дараҷаҳои илмӣ, ки бо қарори Ҳукумати Ҷумхурии 
Тоҷикистон аз 30 июни соли 2021, таҳти №267 тасдиқ шудааст, ҷавобгӯ 
буда, масъалаҳоеро фаро мегирад, ки дар забоншиносии тоҷик дорой 
аҳаммияти бузурги назарй ва амалй мебошанд.

Дар маҷмуь, диссертатсияи Исмонов Кароматулло 
Бадриддинович дар мавзуи «Саҳми донишмандони форсу тоҷик дар 
таҳаввул ва ташаккули забоншиносии араб» кори илмӣ-таҳқиқии 
анҷомёфта ба ҳисоб рафта, муаллифи он сазовори дарёфти дараҷаи 
илмии доктори илми филология аз рӯйи ихтисоси 10.02.01. - Забони 
тоҷикӣ ва ихтисоси 10.02.22 - Забонҳои мамолики хориҷии Аврупо, 
Осиё, Африқо, бумиёни Амрико ва Австралия (забони арабй) 
мебошад.

Муқарризи расмй:
доктори илми филология,
узви вобастаи АМИТ, ( Ѵ/Л _
сарходими илмии Института VL-TT 9 7 )
забои ва адабиёти ба номи /
Абуабдуллоҳи Рӯдакии АМИТ Султон Ҳасан Баротзода 
« 3 » майи соли 2023

Нишонй: 734025, Ҷумҳурии Тоҷикистон,
шаҳри Душанбе, хиёбони Рӯдакӣ, 21
(+992) 37227-29-07, 221-70-30
E-mail: sulton 66@mail.ru
Тел: 93-526-98-05

Имзои Султон Ҳ.Б.-ро тасдиқ меку 
нозири шуъбаи кадри Институуи^ 
забои ва адабиёти ба номи 
Абуабдуллоҳи Рӯдакии AM 
« 3 » майи соли 2023

